
MEMORIA XUSTIFICATIVA DO CONVENIO DE COLABORACION ENTRE O
CONSELLO GALEGO DE COLEXIOS DE ECONOMISTAS E A ESCOLA GALEGA DE
ADMINISTRACION PUBLICA, PARA O DESENVOLVEMENTO DE ACTIVIDADES DE
FORMACION, DIVULGACION E INVESTIGACION

(1) Antecedentes: Necesidade e oportunidade do convenio

Primeiro. A Escola Galega de Administracion Publica (en diante EGAP) - pertencente a
Vicepresidencia e Conselleria de Presidencia Administracions Publicas e Xustiza- é un organismo
auténomo de caracter administrativo e unha entidade de dereito publico con personalidade xuridica
propia, que actiia con plena autonomia funcional para o cumprimento dos seus fins e que a Lei
4/1987, do 27 de maio, pola que se crea a EGAP, menciona entre os fins da Escola a formacion, o
perfeccionamento, a investigacion, a documentacion, o estudio e a realizacion de traballos de
divulgacion no campo da administracion publica, promovendo 4 stia maxima difusion.

No mencionado dmbito material, constitiie un dos seus obxectivos, segundo o artigo 3.1 h)
da Lei 4/1987, do 27 de maio, de creacion da EGAP, o establecemento de convenios € a celebracion
de intercambios con organismos semellantes das Administracions Publicas, a nivel estatal e
internacional.

Segundo. O Decreto 89/2008, do 17 de abril, polo que se crea o Consello Galego de Colexios
de Economistas menciona entre as funcions do dito ente fomentar, crear e organizar institucions,
servizos e actividades, con relacion a profesion de economistas que tefian por obxecto a formacion e
perfeccionamento profesional, e a formacion cultural; asi como convocar e celebrar congresos,
xornadas, simposios e actos similares relacionados coa economia de Galicia e co exercicio da
economia na comunidade auténoma; asi como editar informes e traballos de caracter econémico
sobre Galicia, entre outras funcions.

(2) Obxecto

O convenio tera por obxecto a colaboracion e o desenvolvemento conxunto de actividades de
caracter formativo, divulgador e investigador en materias da competencia das institucions asinantes
do mesmo; actuando de forma mais eficaz e eficiente na utilizacion dos medios humanos, materiais e
organizativas de cada unha delas, para un mellor cumprimento dos fins de ambas as dias partes, en
beneficio da cidadania e da sociedade galega.

(3) Finalidade

O instrumento convencional que se asina ten por obxecto a realizacion das seguintes
actuacions:

A) A realizacion conxunta de cursos, xornadas, seminarios e outras actividades de divulgacion.
B) A edicion conxunta de libros, outras publicacions e documentos de traballo. Ambas as duas
institucions comprométense a remitir un exemplar das stas publicacions periodicas a4 Biblioteca da

outra, para a sua difusion.

C) A promocion da actividade investigadora de ambas as dias institucions mediante proxectos de
investigacion conxuntos.

D) Cantas outras actividades sexan consideradas de interese comun, dentro da competencia e
dispoiiibilidade das partes, en relacion a actividade obxecto do convenio.

(4) Impacto econémico

A sinatura do convenio non implica, por parte da EGAP, compromiso de gasto con cargo as
partidas orzamentarias do estado de gastos dos orzamentos xerais da Comunidade Autéonoma Galicia
para o ano 2018.

(5) Caracter non contractual
As actividades que se desenvolvan ao abeiro do convenio non teran caracter contractual.
(6) Vixencia

Para os efectos sinalados, tense previsto formalizar co Consello Galego de Colexios de
Economistas o instrumento convencional arriba referido por un periodo de vixencia que abrangue
dende a data da sinatura por todas as partes ata o 31 de decembro do 2018, prorrogandose de forma
expresa por anualidades naturais, salvo denuncia de calquera das partes antes do seu termo, podendo
prorrogarse de forma expresa por anualidades naturais.

Polo exposto, considérase xustificada a utilizacion do instrumento do convenio para articular as
actuacions de referencia, quedando o dito convenio fora do &mbito de aplicacion do texto refundido
da Lei de contratos do sector publico, aprobado polo Real Decreto Lexislativo 3/2011, do 14 de
novembro, con independencia de que, ao abeiro do previsto no artigo 4.2 da dita norma, lle sexan de
aplicacion os principios desta norma para resolver as dubidas e lagoas que se poidan presentar.

En Santiago de Compostela, a 12 de xaneiro do 2018
O secretario xeral da EGAP,

Asdo. Sergio Domingo Baamonde Boquete

Asinado por: BAAMONDE BOQUETE, SERGIO

DOMINGO
Data e hora: 12/01/2018 13:19:25

Cargo: Secretario Xeral

